
O‘ZBEKISTON RESPUBLIKASI NOMIDAN 
H A L    Q I L U V   Q A R O R I 

 

Qamashi tumani              2022-yil 28-iyul            4-1806-2201/736-sonli ish  
 

Chiroqchi tumanlararo iqtisodiy sudining sudyasi A.Qodirov raisligida, sudya 
yordamchisi A.Chuliyevning kotibligida, arizachi vakili Z.Choriyev (ishonchnoma 
asosida) ishtirokida, arizachi Qamashi tumani Davlat soliq inspeksiyasining javobgar 
ChOGIL OBODLIK JONIMKUL  fermer xo‘jaligiga nisbatan bergan arizasi bo‘yicha 
ishni Qamashi tuman Davlat soliq inspeksiyasi binosida ochiq sayyor sud majlisi 
muhokamasida ko‘rib chiqib, quyidagilarni   
 

a n i q l a d i : 
 

arizachi Qamashi tumani Davlat soliq inspeksiyasi sudiga ariza bilan murojaat 
etib, javobgar ChOGIL OBODLIK JONIMKUL  fermer xo‘jaligining banklardagi hisob 
raqamlari bo‘yicha operatsiyalarini o‘n kundan ko‘p muddatga to‘xtatib turishni 
so‘ragan.   

Sud majlisida muhokamasida ishtirok etgan arizachi vakili javobgar 
tomonidan hisobot topshirganligini bildirib, sudga ma’lumotnoma taqdim etib 
qonuniy qaror qabul qilishni so‘radi. 

Javobgar ishni ko‘rish vaqti va joyi to‘g‘risida tegishli ravishda xabardor 
qilingan bo‘lsa-da, sud majlisiga kelmadi. O‘zbekiston Respublikasi Iqtisodiy 
protsessual kodeksining 220-moddasiga asosan sud ishni javobgarning ishtirokisiz 
ko‘rib chiqishni lozim topdi. 

Sud ishdagi xujjatlarni o‘rganib chikib, arizachi vakilining fikrlarini tinglab, 
quyidagi asoslarga ko‘ra arizachining arizasini qanoatlantirishni rad etishni lozim 
topdi. 

Ishdagi hujjatlardan ko‘rinishicha, ChOGIL OBODLIK JONIMKUL  fermer 
xo‘jaligi kameral nazoratdan o‘tkazilganda soliq hisobotida tafovutlar  aniqlangan, 
aniqlangan tafovutlar bo‘yicha belgilangan tartibda va muddatda Qamashi tumani 
Davlat soliq inspeksiyasiga soliq hisoboti taqdim qilinmagan. 

Qamashi tumani Davlat soliq inspeksiyasining 2022-yil 11-iyundagi qarori 
bilan javobgarning barcha hisobvaraqlari bo‘yicha chiqim operatsiyalari 10 kun 
muddatga to‘xtatilib xizmat ko‘rsatuvchi bankga yuborilgan. 

Shuningdek, Qamashi tumani Davlat soliq inspeksiyasining 2022-yil  
11-iyundagi javobgarga yuborilgan xabarnomasi bilan javobgarning barcha 
hisobraqamlari bo‘yicha chiqim operatsiyalari to‘xtatilganligi ma’lum qilingan. 

O‘zbekiston Respublikasi Soliq kodeksining 111-moddasiga ko‘ra soliq 
to‘lovchining (soliq agentining) bankdagi hisobvaraqlari bo‘yicha operatsiyalarni 
to‘xtatib turish to‘g‘risidagi qaror soliq organining rahbari (rahbar o‘rinbosari) 
tomonidan o‘n kundan ko‘p bo‘lmagan muddatga qabul qilinishi mumkin. Soliq 
to‘lovchining (soliq agentining) bankdagi hisobvaraqlari bo‘yicha operatsiyalarni 



o‘n kundan ko‘p muddatga to‘xtatib turish to‘g‘risidagi qaror soliq organining 
iltimosnomasiga asosan sud tomonidan qabul qilinishi mumkin. Soliq to‘lovchining 
(soliq agentining) bankdagi hisobvaraq bo‘yicha operatsiyalarning to‘xtatib turilishi 
banklar tomonidan soliq to‘lovchining (soliq agentining) barcha hisobvaraqlari 
bo‘yicha barcha chiqim operatsiyalari to‘xtatib turilishini anglatadi. 

Soliq kodeksining 273-moddasi talabiga ko‘ra, soliq to‘lovchilar, agar ushbu 
bobda boshqacha qoida nazarda tutilmagan bo‘lsa, soliq hisobotini o‘zlari soliq 
hisobida turgan joydagi soliq organlariga o‘tgan soliq davridan keyingi oyning 
yigirmanchi kunidan kechiktirilmagan muddatda taqdim etishlari shartligi nazarda 
tutilgan. 

IPKning 219-moddasiga ko‘ra banklardagi hisobvaraqlar bo‘yicha 
operatsiyalarni to‘xtatib turish to‘g‘risidagi ariza ko‘rib chiqilayotganda soliq 
tekshiruvini o‘tkazishga soliq to‘lovchi tomonidan to‘sqinlik qilinganligini yoki soliq 
to‘lovchi daromadlar olish uchun foydalanayotgan yoxud soliq solish obyektini 
saqlash bilan bog‘liq hududlarni, binolarni, shu jumladan joylarni ko‘zdan kechirish 
uchun davlat soliq xizmati organining mansabdor shaxslarini kiritish rad etilganligi 
holatlari o‘rganiladi. 

Biroq, arizachi vakili tomonidan sud muhokamasida taqdim etilgan 
ma’lumotnomaga ko‘ra, javobgar tomonidan barcha soliq hisobotlari taqdim etilgan 
va nizo sud kuniga qadar bartaraf etilgan. 

Bayon etilganlarga ko‘ra sud, arizani qanoatlantirishni rad etishni, 
O‘zbekiston Respublikasining “Davlat boji to‘g‘risida”gi Qonunining 9-moddasi,  
1-qismi, 19-bandiga ko‘ra, arizachi va javobgar huquqiy ta’sir choralarni qo‘llash 
to‘g‘risidagi ishlar bo‘yicha davlat bojini to‘lashdan ozod qilinganligini inobatga olib 
davlat boji undirmaslikni lozim deb topdi.  

Yuqoridagilarga asosan va O‘zbekiston Respublikasi Iqtisodiy protsessual 
kodeksining 128, 170, 217, 220, 221, 222-moddalarini qo‘llab, sud  

 

QAROR   QILDI: 
 

Qamashi tumani Davlat soliq inspeksiyasining arizasi qanoatlantirish rad 
etilsin. 

Mazkur hal qiluv qarori ustidan o‘n kunlik muddatda apellatsiya tartibida 
shikoyat qilish (protest keltirish) mumkin. 

 
 Sudya                                                                                   A.Qodirov 
 


